
Staða þorskeldis á Íslandi, samkeppnishæfni og stefnumótun rannsókna- og þróunarstarfs

Formáli

Skýrsla þessi er hluti af verkefninu ,,Stöðumat og stefnumótun fyrir þorskeldi“. Hún er
unnin fyrir Fiskeldishóp AVS og er liður í stefnumótunarvinnu hópsins í þorskeldi.
Megin markmið verkefnisins eru að:
 Gefa yfirlit yfir stöðu og framtíðaráform í þorskeldi á Íslandi og í samkeppnislöndum.

 Meta samkeppnishæfni þorskeldis á Íslandi.

 Endurskoða fyrri stefnumótun í mikilvægum rannsókna- og þróunarverkefnum.

 Greina frá öðrum mikilvægum verkefnum til að tryggja framgang þorskeldis á Íslandi.

Fyrsti hluti verkefnisins er að taka saman skýrslu sem er ætlað að veita yfirlit yfir stöðu
þekkingar. Ásamt undirrituðum hefur að þeirri vinnu komið fjöldi sérfræðing og er þeirra
getið í upphafi hvers kafla í skýrslunni. Markmið þessarar skýrslu er að auðvelda vinnu
faghópa við val á mikilvægum rannsókna- og þróunarverkefnum fyrir þorskeldi á Íslandi.
Á vegum verkefnisins hafa starfað fimm faghópar og yfirlit yfir þátttakendur og tillögur
þeirra er að finna í viðaukum 2-6. Verkefnið er með vefsíðu þar sem nánari upplýsingar
er að finna: www.fiskeldi.is/thorrad.html

Þeim aðilum sem tekið hafa þátt, bæði við skrif þessarar skýrslu svo og þeim sem starfað
hafa í faghópum, er hér með þakkað þeirra framlag. AVS rannsóknasjóður í sjávarútvegi
hefur styrkt verkefnið ásamt fjölda fyrirtækja en þeirra logo er að finna á kápu
skýrslunnar.

